
STATUT

SPORTSKO RIBOLOVNO DRUŠTVO „MILJACKA“

Na osnovu člana 12. i 14. Zakona o Udruženjima i Fondacijama F BiH (Službene novine Federacije BiH 45/02), te Zakona o slatkovodnom ribarstvu F BiH. (Službene novine broj 64/04 od 20.11.2004.) Skupština Sportsko Ribolovnog Društva „MILJACKA“
na svojoj sjednici održanoj 15.08.2012. godine u ulici Pod Hridom br.25. Sarajevo donijela je:
STATUT

SPORTSKO RIBOLOVNOG DRUŠTVA  „MILJACKA“
I  TEMELJNE ODREDBE

Član 1.

Statut Društva sadrži:
1. naziv, sjedište i područje na kojem Spotrsko Ribolovno Društvo „MILJACKA“
    (u daljem tekstu Društvo) djeluje;

2. ciljeve i djelatnost Društva;

3. zastupanje i predstavljanje Društva;

4. organi Društva, njihove ovlasti, način imenovanja i opoziva, trajanje mandata, kvorum i 

    pravila glasanja, uključujući i pitanja o kojima se odlučuje kvalificiranom većinom,

    funkciju lica ovlaštenog da saziva skupštinu;

5. oblik i sadržaj pečata Društva;

6. oblik i sadržaj znaka Društva;

7. sticanje i raspolaganje imovinom;

8. nacrt donošenja financijskog izvještaja i izvještaja o radu;

9. Postupak za donošenje statuta, izmjena i dopuna statuta i drugih općih akata Društva;

10. uvjete i način učlanjenja, prestanak članstva, kao i prava, dužnosti i odgovornosti članova

      Društva;
11. uvjete i postupak za pripajanje, razdvajanje, transformaciju ili prestanak rada Društva;

12. pravila za raspodjelu preostale imovine u slučaju prestanka rada Društva.

Statutom se mogu urediti i druga pitanja od značaja za ciljeve i djelatnosti Društva.

Član 2.

Rad u Društvu se organizuje na način kojim se obezbjeđuje najefikasnije djelovanje Društva

 u skladu sa postavljenim programskim ciljevima i zakonima koji uređuju ovu oblast.

Član 3.

Društvo okuplja članove u cilju bavljenja sportskim ribolovom, rekreacijom u prirodi, i zaštiti čovjekove okoline na vodama u administrativnim granicama Kantona Sarajevo, i drugih u slučaju sklapanja ugovora sa Ministarstvom vodoprivrede, poljoprivrede i šumarstva.

Član 4.

Svi članovi Društva imaju jednaka prava, dužnosti i odgovornost u radu i upravljaju u organima.
Član 5.

II  NAZIV DRUŠTVA
Puni naziv Društva glasi:

Sportsko Ribolovno Društvo „MILJACKA“.

Skraćeni naziv Društva glasi:
SRD „MILJACKA“.

Član 6.

III  SJEDIŠTE DRUŠTVA
Sjedište Društva: 
Ulica: Pod Hridom br.25. Stari grad
71 000 Sarajevo, Bosna i Hercegovina.
Član 7.

IV  PRAVNI STATUS DRUŠTVA
Društvo ima status pravnog lica, sa pravima i obavezama koje proističu iz Ustava BiH, važečih pozitivnih zakonskih propisa i ovog Statuta i drugih akata ovog Društva.

Član 8.

V  REGISTRACIJA DRUŠTVA
Društvo je upisano u registar udruženja koje se vodi kod nadležnog ministarstva KS.

Član 9.

VI  PODRUČJE DJELOVANJA

Društvo djeluje na području Kantona Sarajevo.                                                          

Član 10.

VII  PROGRAMSKI CILJEVI DRUŠTVA
Programski ciljevi Društva su:

Da okuplja ljubitelje prirode, ribolovnog sporta i ribolovnog turizma, da organizovano djeluje u cilju održavanja, unaprađenja i zaštite rijeka i obala, te čovjekove prirodne okoline uopšte, da organizuje, suorganizuje i sudjeluje na sportsko-ribolovnim takmičenjima,

da edukuje i osniva sportsko-ribolovne sekcije mladih ribolovaca, da u duhu sportskog ribolova članova razvija vještinu i etiku ribolova, te svijest o potrebi zaštite prirode i čovjekove okoline stalnom edukacijom svoga članstva i građana, da ostvaruje saradnju sa naučnim, turističkim, sportskim i drugim sportskim i sličnim organizacijama u BiH.

Član 11.

Društvo u skladu sa zakonom može organizovati igre na sreću.

Član 12.

Programske ciljeve Društva, poslove i zadatke obavljaju organi upravljanja Društvom i Stručna služba.

Član 13.

VIII  DJELATNOST DRUŠTVA
Djelatnost Društva je Sportsko-ribolovna koja je regulisana ovim statutom, zakonom o slatkovodnom ribarstvu, Zakonom o udruženjima i fondacijama, sporazumu o udruživanju u Sportsko ribolovni savez Federacije BiH, BiH i drugim pozitivnim zakonskim propisima
Član 14.

IX  ZASTUPANJE I PREDSTAVLJANJE

Društvo zastupaju i predstavljaju:

Predsjednik Upravnog Odbora Društva, i zamjenik predsjednika UO Društva.

Mandat lica za zastupanje i predstavljanje Društva traje četri (4) godine, i ima pravo ponovnog reizbora.
Član 15

X  ORGANI DRUŠTVA, NAČIN IZBORA I NAČIN ODLUČIVANJA

Organi Društva su : Skupština Društva i Upravni odbor Društva.

Član 16.

XI  SKUPŠTINA DRUŠTVA
Skupština Društva je najviši organ Društva, i Društvo mora imati Skupštinu.

Skupština Društva je nadležna za:

1. donošenje statuta, izmjene i dopune statuta i drugih akata određenih statutom;

2. daje saglasnost na pravne radnje poduzete u postupku osnivanja Društva;

3. bira i opoziva članove upravnog odbora, ili ukoliko statutom upravni odbor nije predviđen kao poseban organ, imenuje i opoziva lice ovlašteno za zastupanje i predstavljanje Društva;

4. usvaja izvještaje koje je pripremio upravni odbor ili lice ovlašteno za zastupanje i predstavljanje;

5. odlučuje o udruživanju u Saveze, pripajanju, razdvajanju, transformaciji, prestanku rada i drugim statusnim promjenama Društva;

6. odlučuje o svim pitanjima koja nisu u nadležnosti drugog organa

Član 17.
Skupštinu Društva sačinjavaju svi članovi: redovni i počasni.

Skupština Društva može biti redovna godišnja, vanredna i izborna.

Redovna skupština se saziva jednom godišnje, i na njoj se podnosi izvještaj o radu Društva

 i njegovih organa.

Vanredna Skupština se saziva po potrebi odlukom upravnog odbora.

Izborna Skupština se saziva svake četiri (4) godine, i na njoj se bira cca pet (5) posto članstva za redovnu skupštinu.

Član 18
Skupština se sastaje jednom godišnje.

Član 19.

Skupštinu saziva predsjednik Skupštine u dogovoru sa predsjednikom Upravnog odbora, a u njegovoj odsutnosti Skupštinu saziva predsjednik Upravnog odbora.

Član 20.

Vanrednu Skupštinu osim predsjednika  Skupštine mogu sazvati:

Predsjednik Upravnog odbora Društva nakon pravomoćne odluke UO

Grupa od najmanje 30% ukupnog članstva (inicijativa)

Najmanje polovina delegata u Skupštini

Zahtjevi za vanrednu Skupštinu prosljeđuju se u pismenoj formi predsjedniku Skupštine koji je dužan sazvati istu najkasnije u roku od 15 dana od dana primitka pismenog zahtjeva.

Član 21.

Mandat Skupštine kao i svim njenim članovima traje četri (4) godine.

Član 22.

Članovi Skupštine – delegati kao i predsjednik Skupštine imaju pravo biti birani više uzastopnih mandata, ako u svom radu iskažu posebno dobar uspjeh.

Član 23.

Radom Skupštine rukovodi predsjednik Skupštine, a u njegovom odsustvu jedan od članova Upravnog odbora koje odredi UO.

Zapisničar kojeg odredi UO Društva vodi zapisnik sa Skupštinskih zasjedanja koja potpisuje predsjednik Skupštine.

Član 24.

Poziv za Skupštinu upučuje se pismeno, po pravilu osam (8) dana prije održavanja Skupštine. U poziv se unosi mjesto i vrijeme održavanja, te prijedlog dnevnog reda, a po mogućnosti i materijal koji će se razmatrati.

Član 25.

Skupština se može održati i na njoj punovažno odlučivati ako je Skupštini prisutna natpolovična većina Skupštinskih delegata.

Član 26.

Glasanje se vrši javno, ukoliko Skupština ne odluči da se glasa tajno.

Glasanjem rukovodi predsjednik Skupštine. O radu skupštine vodi se zapisnik. U zapisnik se unosi vrijeme i mjesto održavanja Skupštine, broj prisutnih, dnevni red Skupštine, zaključci i odluke koje su donijete.

Član 27.

Skupština se može po potrebi raspustiti ako to iskažu statutarni ili drugi izuzetni razlozi.

Član 28.

Skupština može biti raspuštena i prinudno od strane ili po nalogu nadležnih državne institucije.

Član 29.

XII  UPRAVNI ODBOR DRUŠTVA
Upravni odbor je kolektiv, rukovodni i izvršni organ Skupštine u kojem svi članovi odbora imaju ista prava i odgovornosti, a odluke i zaključci donose se samo na sjednicama i to o onim stvarima koje su mu ovim statutom ili drugim aktima Društva povjereni.

Član 30.

Upravni odbor odnosno lice ovlašteno za zastupanje i predstavljanje Društva, ako statutom Društva nije predviđeno postojanje upravnog odbora:

1. Priprema sjednice skupštine;

2. Priprema i predlaže nacrt izmjena statuta i drugih akata koje donosi Skupština;

3. Provodi politiku, zaključke i druge odluke koje je donijela Skupština;

4. Upravlja imovinom Društva;

5. Podnosi godišnje ili periodične izvještaje o svom radu Skupštini na usvajanje;

6. Vrši druge poslove određene statutom.

Član 31.

Sjednice UO održavaju se po potrebi, a najmanje jednom u dva (2) mjeseca.

Član 32.

UO broji 7 članova koji se biraju na period od 4 godine i imaju pravo ponovnog izbora.

Član 33.

UO bira predsjednika i podpredsjednika na period od 4 godine, i ima pravo ponovnog izbora.

Član 34.

Članove UO bira i razrješava Skupština Društva iz reda svojih članova.

Član 35.

UO može punovažno donositi odluke na sjednicama, ako je sjednici prisutno najmanje pet (5) članova Upravnog odbora.

Član 36.

Glasanje se vrši javno, ukoliko se ne odluči da se glasa tajno.

Član 37.

O radu OU vodi se zapisnik u kojem se unosi vrijeme i mjesto održavanja, broj prisutnih, lice koje rukovodi sjednicom, zapisničar, dnevni red, po pravilu kraća obrazloženja pojedinih odluka u toku rasprave, te odluke koje su donijete.

Zapisnik potpisuje Predsjednik UO i zapisničar Društva.

Član 38.

XIII  NADLEŽNOSTI UPRAVNOG ODBORA

Upravni odbor vrši naručito sljedeće poslove:

1. stara se o izvršenju odluka Skupštine;

2. donosi godišnje i periodične izvještaje o svom radu skupštini na usvajanje;

3. predlaže visinu članarine, upisnine, i drugih obaveza članova;

4. dodjeljuje priznanja i nagrade;

5. organizuje stručno usavršavanje svojih članova (takmičenja, predavanja, polaganje ribolovnog ispita i dr.);

6. odlučuje o zakupu poslovnog i drugog prostora Društva;

7. formira prema potrebi stručne komisije za određena pitanja, i verifikuje odluke svih komisija;

8. rješava po žalbama u drugom stepenu;

9. odlučuje o prijemu novih članova, i određuje uvjete prijema;

10. daje tumačenje statuta i drugih normativnih akata Društva;

11. priprema sjednicu skupštine, predlaže odluke, te podnosi izvještaje o radu Skupštini;

12. organizuje i odlučuje o administrativnim, financijsko-materijalnim i drugim poslovima vezanim za rad Društva;

13. odlučuje o prijemu sekretara Društva i drugih radnika u stalni ili povremeni volonterski radni odnos, te o naknadi i plaćanju radnika;

14. odlučuje i o svim drugim pitanjima vezanim za rad Društva, ukoliko pojedino pitanje nije stavljeno u direktnu nadležnost Skupštine;

15. u izuzetno hitnim i otežanim uvjetima, UO može preuzeti sve nadležnosti Skupštine za vrijeme za koje nije u mogučnosti sazvati Skupštinu ili bi njeno sazivanje bilo otežano, s tim da na prvoj narednoj sjednici Skupštine, UO podnese izvještaj Skupštini radi verifikacije odluka koje je Upravni odbor donio u ime Skupštine Društva.

Član 39.

Sjednice upravnog odbora saziva predsjednik ili njegov zamjenik u radnoj proceduri.

Član 40.

Vanrednu sjednicu UO mogu sazvati:

Zapisničar Društva u slućaju kad su spriječeni predsjednik Upravnog odbora i njegov zamjenik, najmanje polovina odnosno 4 člana UO ako za to postoji posebna potreba.

Član 41.
XIV  PREDSJEDNIK UPRAVNOG ODBORA

Predsjednika UO biraju članovi Upravnog odbora na prvoj svojoj sjednici iz reda svojih članova.

Član 42.

Mandat predsjednika UO traje koliko i članovima Upravnog odbora (4 godine), ukoliko ranije ne bude razrješen iz bilo kojih drugih razloga.

Član 43.

Predsjednik Upravnog odbora ima zamjenika koji se bira po istom postupku.

Član 44.

Zamjenik predsjednika Upravnog odbora zamjenjuje predsjednika UO u njegovoj odsutnosti.

Član 45.

Predsjednik Upravnog odbora je naredbodavac za izvršenje materijalno-financijskih planova, a pojedina ovlaštenja može prenijeti i na zapisničara Društva.

Ovlasti iz ovog djelokruga mogu se prenijeti i na još jednog člana UO nakon punovažne odluke Upravnog odbora.
Član 46.
XV  PEČAT DRUŠTVA
Društvo ima svoj pečat i znak.

Pečat Društva je elipsastog oblika promjera 35 x 22,8mm, sa tekstom:

SPORTSKO RIBOLOVNO DRUŠTVO „MILJACKA“  napisano latinicom.

U sredini pečata je ucrtan lik ribe Sapača (Potočna mrena).

Član 47.

XVI  ZNAK DRUŠTVA
Znak Društva je elipsastog oblika sa tekstom:

SPORTSKO RIBOLOVNO DRUŠTVO „MILJACKA“ napisano latinicom.

U sredini znaka je ucrtan most kozija čuprija i lik ribe Sapača (Potočna mrena).

Član 48.

XVII  NAČIN STICANJA, KORIŠTENJA I RASPOLAGANJA

SREDSTVIMA DRUŠTVA – IMOVINA DRUŠTVA
Imovinu Društva sačinjavaju:

1. članarine

2. dobrovoljni prilozi i pokloni fizičkih i pravnih lica, kao i stranih fizičkih i pravnih lica;

3. sredstva dodjeljena iz budžeta;

4. drugi prihodi stečeni u skladu sa zakonom i statutom.

Član 49.

Nadzor nad namjenskim korištenjem i raspolaganjem sredstava Društva vrše organi Društva (Skupština i Upravni odbor).

Član 50.

Društvo je dužno uredno voditi poslovne knjige i sastavljati financijske izvještaje u skladu sa Zakonom i drugim propisima.

Član 51.

XVIII  DONOŠENJE FINANSIJSKOG IZVJEŠTAJA

Upravni odbor donosi godišnje i periodične finansijske izvještaje o svom radu Skupštini Društva na usvajanje, a Skupština usvaja navedene izvještaje 2/3 večinom.
Član 52.

Organi Društva dužni su upravljati imovinom Društva s pažnjom dobrog domaćina.

Član organa Društva nemože glasati o imovinskim pitanjima u kojima se on, njegov bračni drug ili njegov srodnik do trećeg stepena pojavljuje kao zainteresovano lice.

Članovi organa Društva dužni su osigurati da se svi pravni poslovi Društva zaključuju po tržišnoj vrijednosti, ili po uvjetima koji su povoljni za Društvo.

Član 53.

XIX  NAČIN DONOŠENJA IZMJENA STATUTA
I DRUGIH OPĆIH AKATA
Statut Društva je osnovni akt Društva koji ne može biti u suprotnosti sa Zakonom o Udruženjima i Fondacijama (Sl. Novine F BiH 45/02)

Statut Društva se usvaja na sjednici Skupštine dobivanjem nadpolovičnog broja glasova prisutnih delegata.

Član 54.

Izmjene i dopune Statuta Društva se vrše na redovnim i vanrednim sjednicama upravnog odbora Društva, glasanjem i dobivanjem najmanje jednog glasa više od polovine prisutnih delegata.

Član 55.

XX  ČLANSTVO I UČLANJENJE U DRUŠTVO, PRESTANAK ČLANSTVA, PRAVA, DUŽNOSTI I ODGOVORNOSTI ČLANOVA DRUŠTVA
Član Društva može postati svaki građanin BiH, strano lice koje ima stalni ili privremeni boravak u BiH, ili pravno lice koje dobrovoljno pristupi Društvu na način propisan statutom.
Član 56.

XXI  ČLANSTVO U DRUŠTVO MOŽE BITI

Članstvo može biti:

1.Redovno članstvo

2.Počasno članstvo

3.Pridružno članstvo

4.Povremeno članstvo
Redovnim članom Društva smatra se svaki član koji je sa prebivalištem u KS i koji ispunjava sve obaveze date Statutom i drugim aktima Društva.

Redovni članovi su:

1. SENIORI – svi članovi iznad 18 godina starosti

2. JUNIORI – članovi od 14 – 18 god.

3. PIONIRI – svi članovi do 14 god.

Počasni član Društva može postati svaki član Društva koji zadovoljava kriterije iz >>pravilnika o počasnim članovima<< ovog Društva a kojeg na bazi istog Pravilnika, počasnim članom proglase za to nadležni organi Društva u saglasnosti sa smjernicama koje donosi SAVEZ.
Počasni član može postati i osoba koja nije ribolovac, ili je svojim zaslugama ili drugim izuzetnim društveno političkim zaslugama zavrijedila taj status.

Pridruženi član Društva može postati svako fizičko i pravno lice koje svojim radom i ponašanjem pomaže rad Društva a ne bavi se aktivno ribolovom, te ispunjava ostale uslove predviđene ovim Statutom.

Povremenim članom Društva se smatra sportski ribolovac, član drugog ribolovnog Društva ili Udruženja koji je obavezan poštovati sva normativna akta ovog Društva.
Član 57.
XXII  PRIJEM U ČLANSTVO

Prijem u članstvo vrši se pojedinačno na osnovu potpisane pristupnice (za maloljetna lica potpisnicu potpisuje roditelj ili staratelj).

Član 58.

XXIII  PRESTANAK ČLANSTVA U DRUŠTVU
Prestanak članstva u Društvu je:

Smrću člana Društva, samovoljnim istupanjem iz Društva, isključenjem iz Društva na osnovu odluke organa upravljanja Društvom, brisanjem – neplačanjem članarine i neispunjenjem postavljenih zadataka, u slučaju prestanka rada Društva.

Član 59.

XXIV  DUŽNOSTI I PRAVA ČLANOVA

Prava svakog redovnog člana Društva su da koristi svoja zakonska prava, da bira i bude izabran u sve organe Društva i Saveza, daje prijedloge i sugestije, mišljenja, pokreće inicijativu u radu Društva, da redovno informiše i bude informisan o radu i aktivnostima Društva, da čuva i podiže ugled Društva, te da učestvuje u sprovođenju ostalih postavljenih ciljeva Društva.
Član 60.

Dužnosti svakog redovnog člana Društva su da se pridržava i poštuje sve zakonske odredbe ovog Statuta, da aktivno učestvuje u svim zadatcima i akcijama koje pokreću organi Društva, da redovno izvršava svoje financijske, materijalne i radne obaveze, kao i druge obaveze koje utvrdi Društvo.

Članovi su obavezni pružiti pomoć ribočuvarima, članovima kontrole i organima upravljanja Društva u obavljanju njihove dužnosti.

Član 61.

Svaki član Društva koji ne poštuje odredbe ovog Statuta i drugih akata Društva, snosi ličnu odgovornost.
Krajnja granica lične odgovornosti može rezultirati isključenjem iz Društva, a po potrebi i krivičnom odgovornošću.
Član 62.

XXV  UVJETI I POSTUPAK ZA PRIPAJANJE, RAZDVAJANJE,

TRANSFORMACIJU ILI PRESTANAK RADA DRUŠTVA
Društvo prestaje sa radom kada Skupština Društva donese 2/3 večinom glasova odluku o prestanku rada Društva, ili kada nadležni sud donese odluku o zabrani rada Društva.

Član 63.

Društvo će prestati sa radom kada prestanu razlozi i uslovi zbog kojih je osnovano i kada više ne postoje materijalno tehnički uslovi za njegovo postojanje.

Član 64.

Društvo se može pripojiti, ili sebi pripojiti susjedna ribolovna Društva ili Udruženja koja se nalaze u kantonu Sarajevo.

Član 65.

XXVI  RASPODJELA PREOSTALE IMOVINE U SLUČAJU

PRESTANKA RADA DRUŠTVA
U slučaju prestanka rada Društva, sva imovina Društva bit će donirana domu za nezbrinutu djecu „Bjelave“

Član 66.

XXVII  JAVNOST RADA

Rad Društva i njegovih organa je javna, i dostupna svakom članu Društva kao i ovlaštenim Državnim organima.

Član 67.

Društvo putem sredstava za informisanje, kao i druge pogodne načine obavještava svoje članove i javnost o svome radu.

Član 68.

Sve informacije o javnosti rada Društva i njegovih organa, kao i informacije o Društvu uopšte, daje Upravni odbor Društva ili lice koje UO ovlasti.
Član 69.

Ovaj statut stupa na snagu danom donošenja.

                                                                                                          Nijaz Šabanović
                                                                                                  ______________________

Sarajevo 15.08.2012. Godine                                                   Predsjednik Osnivačke skupštine
Broj protokola: 03/12.                                                  

